
Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq matu-

muuna saqqummiuppara: 

 

Naalakkersuisunut apeqqut: 

 

1. Kalaallit Nunaata sineriaani illoqarfinni aamma nunaqarfinni nunagissaaneq Naalak-

kersuisut tamatumunnga qanoq kingullermik aningaasaliippat? 

2. Nunagissaaneq eqqarsaatigalugu illoqarfinni aamma nunaqarfinni Naalakkersuisut 

suliniuteqalersaarpat? 

3. Illoqarfiit aamma nunaqarfiit sorliit nunagissarneqarnissaminnik aningaasaliiffigine-

qarsimappat? 

4. Illoqarfinni anginerusuni soorlu Nuuk-mi, Sisimiut-ni, Ilulissat-i aamma Qaqortoq-mi 

nunagissaanermut aningaasat qassit atorneqarsimappat? 

(Inatsisartunut ilaasortaq Jens Napãtôk´, Partii Naleraq) 

 

Tunngavilersuutit: 

Illoqarfinni aamma nunaqarfinni nunagissaaneq ukiuni kingullerni 20-ini qanoq ineriartorsimanersoq 

paaserusunnarpoq. Illoqarfinni aamma nunaqarfinni isorliunerusuni nunagissaaneq eqqunneqanngip-

pat illoqarfiit mikinerusut ilaat illuliorfissanik inissaaruttussaavoq, taamaattumillu nunagissaaneq pi-

sariaqarluinnalersimalluni. Assersuutigalugu Upernavik qeqertaavoq angisoorsuunngitsoq, illorpas-

suaqarlunilu nunagissarneqanngikkuni illuliortoqarsinnaanera killeqartorujussuanngornikuuvoq, taa-

maattumillu illunik sanaartortoqassappat nunagissaanissaq pisariaqarluinnalersimalluni. 

Maluginiartakkama ilagaat illoqarfinni anginerusuni ineriartortitani sisamaasuni Nuuk-mi, Sisimiut-

ni Ilulissat-ni aamma Qaqortoq-mi taamaallaat nunagissaaneq ingerlanneqartarpoq, tamannalu 

ineriartornermik unitsitiinnarani aamma illoqarfinni nunaqarfinnilu isorliunerusuni ineriartornermik 

unitsiteqqavoq. 

 

Kissaatigaara apeqqutima piffissarititaasut ullut sulliviit qulit iluanni akineqassasoq. 

